
Ritéi’wa hã uiwede/ĩ’rãiwã tãma ĩwẽ.
Ritéi’wa hã dama ropire’wa. 
Ritéi’wa hã wedenhorõ wazui’wa.
Ritéi’wa hã bora zani’wa, ĩbö ’rãsutu õdi.

‘Ropo’wa (Ilustração) : Leonardo Sere’õwa Xavante

Romnhoré’wa
Romnhoré’wa temo romnhoré’u.
Romnhoré’wa masi pese romnhoréda.
Romnhoré’wa te ĩwarobo ti’ö romnhoré’u.
Romnhoré’wa te sa’ẽtẽ si’wapé tete rowaihu’uda.
Romnhoré’wa temo sa’ẽtẽ bödö tete upai’õpsite.
Romnhoré’wa sibötö õwa’öhã romnhoré te aré upa.
Romnhoré’wa hã ĩhöimana predú tete rowaihu’u wamhã.
Romnhoré’wa norĩ hã ni’wa mnorĩ hã ĩpo’re’õ tete rowaihu’u 
õwa, ĩbö ’rãsutu õdi.

S 

Si’õtõ höpó
Si’õtõ höpó hã aibö nhimi romhuri, aibösi tete ãma reromhuri 
za’ra hö mono wamhã.
Si’õtõ höpó hã abazenhi ‘wapézé, aibö ĩwa tete ‘rero’wasari.
Si’õtõ höpó hã aibö ĩsipesesi tete ãma ‘reromhuri za’ra: ĩhi, ĩpredú 
duré ni’wa mnorĩ ĩhöibaté.

S

Pahi’wasa/Sirobowari-Sipahudu
Duréihã rowasu’una ‘re’ĩhöimana monohã ai’repudu te ‘u nomro 
‘ri ‘réwa ĩ’uburõi réhã.
Sipahudu/Pahi’wasa ma ai’repudu tisã ‘ri ‘réwa nomroré.
Sipahudu/Pahi’wasa te ai’repudu sapa ĩ’uburõi réhã.
Sipahudu/Pahi’wasa te ai’repudu nasi mahö tisiré norĩ zo.
Sipahudu tete sina ubumro wamhã ma’ãma sisadaihu’u za’ra 
niha rosa’rada ãma ĩhöimana zo ĩ’uburõiré nahã.

T 

‘Ropo’wa (Ilustração) : Renato Tsereuwẽ Xavante

Te’ry
Te’ry te amnhatã.
Te’ry hã a’õ nehã, apese na ‘re’ĩhöimana za’ra mono, marã 
zaihöna, buru’rã nahã duré sa’iti’ré nahã.
Te’ry hã a’uwẽ sazé, ro’ore sazé duré uhötö sazé.

T

‘Ropo’wa (Ilustração) : Leonardo Sere’õwa Xavante

Ti’a
Ti’a Pimentel  Barbosa  ‘remhã daró  siwaptóbdi.
Ti’a Pimentel Barbosa ‘remhã daró ĩhöimana za’rahã:
- Pimentel Barbosa;    - Belém;
- Ẽtẽnhiritipá;   - Abare wedere/Pequi;
- Wede’rã;    - Mãe Maria.
- Tanguro; 
- Caçula;
- Santa Cruz;
- Asérére; 
- Santa Matinha;
- Novo Paraíso;
- Wedeze;
- São Domingos;
- São Joaquim;
- Reata;

Uzö
Duréihã unhama õdi, hu’uwi a’uwẽ hã masada siwa 

mnarĩ unhamada, tete siwi simi’uri da. Ĩpótó monobö masada 
siwa mnarĩ: Uhödö, pozé, aihö, pone’ẽre, pone, ma, ubdö. Ãme 
ma’ótó siwa mnarĩ abaze monohã, sire monohã: buru’õtõre, 
a’apré, si’utu’uhöre mono, ĩbö ’rãsutu õdi.

Rowasu’u ‘re’ĩhöimana monohã ãme ma’ótó tina’rata 
uiwede da so’re ĩdasisõré mono nehã teso sisõré, uhödö 
madama sa’rai’rata. Ĩsãna ‘remhã tô õne duré ĩsidö’wahã uiwede 
da so’re ĩsisidö za’ra mono nehã.

U

Uzö hã hu’u tehã. 
Uzö hã danhi bzebrezé.
Uzö hã dú suzé.
Uzö hã dasi höi’rózé.

U’ã
U’ã temo.
U’ã hã ĩhö tede.
U’ã hã ĩmorĩ atémare.
U’ã hã Wara’õdi.
U’ã hã tete ĩro ’wahöri’õ.
U’ã hã aba’wa tete sãmri wamhã teza tãma ‘rãihãzé.
U’ã hã si’õdi da’rapré réhã.
U’ã hã a’uté zapótó’wa ni’wa tete ‘rẽne wamhã.
U’ã sazéhã rom’rãna duré wesuirãna.

Uzu wede
Uzu wede teza.
Uzu wede hã datózé.
Uzu hã dasazé.
Uzu hã a´uwẽ sazé.
Uzu hã abaze norĩ sazé.
Uzu hã sõté sazé duré ‘rẽwawẽ sazé.
Uzu hã tedaba ‘wara.
Uzusu hã ´Ri na´ratazé.
Uzusu hã a´uwẽ nhimi romhurizé; ĩbö ’rãsutu õdi..

‘Ropo’wa (Ilustração) : Leonardo Sere’õwa Xavante

Uiwede
Uiwede da’usu na dasi’wapézé.
Uiwede hã hö amoniwina dasi´wapé.
Uiwede hã hö si´uiwana te ãma aiwapé zahuré.
Uiwede na te ãma ai’wapé, aiwa ĩwara zahuré wa.
Uiwede hã te ãma ai’wapé zahuré danhohui´wa duré ritéi´wa.
Uiwede na dazahui´wa hã wapté, ritéi´wa duré ĩprédu.
Uiwede na re ĩdasi’wapé za´ra monohã siwa’rui õdi, dasi sãnawã 
si´uiwana.

Uhödö
Uhötö höimanazé hã rómna.
Uhödö teza.
Uhödö te rómadö.
Uhödö temo tisai´u.
Uhödö te tisa uzu na.
Uhötö sazé hã ĩ’rãihã duré uzu; ĩbö ’rãsutu õdi.

‘Ropo’wa (Ilustração) : Leonardo Sere’õwa Xavante

Wapté
Wapté usui monohã hö si´uiwana.
Wapté hã te ai´abaré hö hawi.
Wapté te ai´abaré ti nhohui´wa nhowa.
Wapté hã te ai´abare sisõ´ré pese na.
Wapté nebzé hã rãpóna te’re nomro.
Wapté hã teza si´wapsisi ´ri baba.
Wapté si´rẽnezé hã mararé hawi te ãma ‘rehöiwahö.
Wapté ma te ĩsõhui´wa tãma sõ´re marãwi; ĩbö ’rãsutu õdi.

W

‘Ropo’wa (Ilustração) : Leonardo Sere’õwa Xavante

Warã
Warã hã aibö höimanazé.
Warã hã dasima rowaihu´uzé.
Warã hã rotizé.
Warã hã ĩprédu nhimi rotizé.
Warã hã dasina ĩprédubzé.
Warã hã dató za´ra tazé.
Warã wawa watébrémi sihöpri izé.
Warã hã wapté na rotizé; ĩbö ’rãsutu õdi.

‘Ropo’wa (Ilustração) : Leonardo Sere’õwa Xavante

Wetenhamri

Wetenhamri hã aibö nhimi romhuri duré pi´õ.
Wetenhamri hã a´uwẽ za´warizé.
Wetenhamri hã suwaipó manharĩ.
Wetenhamri hã a´uwẽ sisuwazé.
Wetenhamri waré a´utépré za’warizé.

Wa’wa
Wa’wa hã ĩsõ’repré.
Wa’wa hã ĩtóró.
Wa’wa wa hã duréihã romhuri zé.
Wa’wa wa hã da’rãparĩzé.
Wa’wa wa hã wedenhorõ za’ru parĩzé.
Wa’wa wa hã abazi nhihörizé.
Wa’wa hã da’rapré ré hã si’õdi.
Wa’wa höimanazé hã öwawẽ na duré ötõna.

 ‘Ropo’wa (Ilustração) : Leonardo Sere’õwa Xavante

Wasi si A’uwẽ
Wasi duréihã a’uwẽ. 
Ai’repudu usuiwa te dabawara awãwa.
Wasi ti’amoime te nasi sima amahörö zahuré.
Ĩ’amo, õhã wasi te’re tõmo wasétére sina?
Ĩ’amo e mahã?
Õhã ĩtõmowẽ te aré wẽ‘ĩzo si’ra?
Maredi ĩ’amo tõmo wapréredi?
Ĩ’amo õhõta õhã ĩtõmowẽ, te aré we ĩzosi’ra.
Wasi ai’reputuré nomroré ma ãma ti’awẽ tisi’weré.
Wasi ai’reputume daza’u te si’ré dawa awãwa.
Ai’reputu na bödö daza’u ma’ãma ai’ré.
Ai’reputuzo te ĩna tãma sorób’ru ti’rama somorĩda.
Tame te ĩno oto somo awã’u.
‘Repudu u ramehẽ mahã asazo aimorĩ u?
We ĩma öri aba e wa teza marĩ zo õmomo...
We uibro rãza are za we te örire...

Tame te ĩdub’rada tãma ãma, asanho tinoima wede ta ana duré 
tinho’re na.
Aiwedepana, aiwedepana... 
E mato tiwedepa?
Zahadu wede ruturedi?
we oto tãma höna ĩrẽme ma?
Ai,ai,ai, repudure, repudure wesi ‘rairena; ĩbö ’rãsutu õdi.

Wasi
Wasi te aimasa höiwana.
Wasi höimana zéhã höiwana.
Wasi re’ĩhöimana za’ra monohã ĩsisiréhã:
Wasiwawẽ;
Wasitópré;
Siruru;
Da’wasa;
Wasisiwaptó;
Atébrére.

Zyzy
Zyzy höimanazé hã rómna.
Zyzy höimanazé hã wahú wa’wa.
Zyzy sazé hã ‘resu duré wesuirã.

Y

Zö
Zö hã datóima nharĩzé.
Zö hã danhohui’wa si’aba’rézé.
Zö hã ĩ’rehi si’abarézé.
Zö hã dasisapó’ózé.
Zö hã umre ‘rare manharĩ.
 Zö hã abazi zanhamrina ĩsi’õmo zéhã; ĩbö ’rãsutu õdi.

Y



- 106 -

Zö
Zö hã zö‘rasizé.
Zö nomo ‘remha pasé.
Zö hã renhib’réna ĩsató.
Zö hã bö na ĩdupré; ĩbö ’rãsutu õdi.

Za’u’e
Za’u’e teza pu’uwa.
Za’u’e teza öwa.
Za’u’e te rómadö.
Za’u’e teza tepezo.
Za’u’e te’remo tepezo.
Za’u’e ãté tebe teza mai’ö; ĩbö ’rãsutu õdi.

ʼ 

‘Ritó wede
‘Ritó wede teza. 
‘Ritó ĩ’rãipe.
‘Ritó ‘rã zéhã a’ẽta’a.
‘Ritó ĩsina za’ẽne te daba’wara.
‘Ritó hã a’uwẽ sazé duré abazé zapó norĩ sazé: wãrãhöbö, 
zöhurure, ‘rãti, apaire, apa’uzé. 
‘Ritó hã dama’ai’a’wa te ĩsawi zahi ĩ’ruiréwa.
‘Ritó ni’wa tete ‘rẽne wasété wamhã teza wai’u. ĩbö ’rãsutu õdi.

'

 ‘Ropo’wa (Ilustração) : Renato Tsereuwẽ Xavante

ʼRi
‘Ri na a’uwẽ nhorõ wahã.
‘Ri hã, ãhã nahã uritina.
‘Ri hã, uritina wa‘oto wanhorõwa; ĩbö ’rãsutu õdi.


